ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
ՀՀ կառավարության «Հայաստանի Հանրապետության 2022 թվականի պետական բյուջեի մասին» օրենքում  և Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություններ կատարելու մասին» որոշման նախագծի ընդունումը անհրաժեշտ է 2022 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների կատարումն ապահովելու և ֆինանսական միջոցների վերաբաշխման անհրաժեշտությամբ:

1. Ընթացիկ վիճակը և խնդիրները
Հայաստանի Հանրապետության տարածքային կառավարման և ենթակառուցվածքների նախարարության և «Մերձմոսկովյան» բաց բաժնետիրական ընկերության միջև 2021 թվականի սեպտեմբերի 30-ին կնքված թիվ ՏԿԵՆ-ՀԲՄԱՇՁԲ-2021/32Շ պայմանագրով նախատեսվել էր հիմնանորոգել Տ-7-48, Գյումրի (Տ-7-58) - Արևիկ – Այգեբաց - Վարդաքար - /Հ-21/ մարզային նշանակության ավտոճանապարհի կմ10+900 - կմ16+200 հատվածը, սակայն հաշվի առնելով, որ նշված ճանապարհի կմ10+440 հատվածից մինչև կմ10+900 հատվածը նույնպես գտնվում է անմխիթար վիճակում և հրատապ հիմնանորոգման կարիք ունի, նախարարությունը դիմեց Տ-7-48, Գյումրի (Տ-7-58) - Արևիկ – Այգեբաց - Վարդաքար - /Հ-21/ մարզային նշանակության ավտոճանապարհի կմ10+900 - կմ16+200 հատվածի հիմնանորոգման նախագծի պատրաստման, ծախսերի գնահատման ծառայությունները մատուցած «Ճաննախագիծ» ինստիտուտ ՍՊ ընկերությանը և խնդրեց հնարավորինս սեղմ ժամկետում քննարկել նշված ավտոճանապարհի կմ10+440 – կմ10+900 հատվածի հիմնանորոգման համար անհրաժեշտ նախագծանախահաշվային փաստաթղթեր կազմելու հնարավորությունը: Արդյունքում, «Ճաննախագիծ» ինստիտուտ ՍՊ ընկերությունը կազմեց և նախարարությանը տրամադրեց վերոնշյալ ճանապարհահատվածի հիմնանորոգման համար նախագծանախահաշվային փաստաթղթերը, որը տրամադրվել է «Մերձմոսկովյան» բաց բաժնետիրական ընկերությանը ու առաջարկվել է քննարկել նշված լրացուցիչ հատվածի հիմնանորոգման հնարավորությունը, իսկ համաձայնության դեպքում նախարարությունը կձեռնարկի լրացուցիչ աշխատանքների կատարման համար անհրաժեշտ ֆինանսական միջոցներ նախատեսելու և «Մերձմոսկովյան» բաց բաժնետիրական ընկերության հետ ՀՀ օրենսդրությանը համապատասխան պայմանագիր/համաձայնագիր կնքելու գործընթաց: «Մերձմոսկովյան» բաց բաժնետիրական ընկերությանը համաձայնվել և արդեն իսկ փաստացի կատարել է նշված լրացուցիչ հատվածի հիմնանորոգման աշխատանքները: Արդյունքում, կմ10+900 - կմ16+200-ի փոխարեն հիմնանորոգվել է կմ10+440 - կմ16+200-ի հատվածը։ Հարկ է նշել, որ նշված լրացուցիչ աշխատանքների գումարը չի գերազանցում պայմանագրի ընդհանուր գնի 16 տոկոսը։
Ներկայացված նախագծով առաջարկվում է «Մերձմոսկովյան» ԲԲԸ-ի հետ կնքված պայմանագրում կատարել փոփոխություն և լրացուցիչ 460 մետր հատվածի հիմնանորոգումը վերապահել վերջինիս, այդ լրացուցիչ աշխատանքները կատարելու համար նախատեսել ֆինանսական միջոցներ, և այդ կապակցությամբ ՏԿԵՆ-ՀԲՄԱՇՁԲ-2021/32Շ պայմանագրով 2022 թվականին աշխատանքների կատարման համար նախատեսված ժամկետը երկարաձգել մինչև 2022 թվականի դեկտեմբերի 15-ը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածով սահմանված կարգի 56-րդ կետի 2-րդ, 4-րդ ենթակետերի պահանջները։
Կից ներկայացվում է համապատասխան հիմնավորող փաստաթղթերը:




Ներկայացված նախագծով նախատեսվում է.
ՀՀ տարածքային կառավարման և ենթակառուցվածքների նախարարության և «Մեղրու ՃՇՇ» ՍՊ ընկերության հետ «Գնումների մասին» ՀՀ օրենքի 15-րդ հոդվածի 6-րդ մասի համաձայն 27.09.2022թ. կնքված թիվ ՏԿԵՆ-ՀԲՄԱՇՁԲ-2022/23Շ-1 պայմանագրով նախատեսված Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի կմ329+820 - կմ338+100 հատվածի հիմնանորոգման համար՝ ՀՀ կառավարության 2022թ-ի սեպտեմբերի 29-ի N 1512-Ն որոշմամբ 2022 թվականին իրականացվող շինարարական աշխատանքների, տեխնիկական և հեղինակային հսկողության ֆինանսավորման համար նախատեսվել էր 820,921,942 ՀՀ դրամ գումար: Հաշվի առնելով այն, որ «Մեղրու ՃՇՇ» ՍՊ ընկերությունը արդեն իսկ փաստացի կատարել է ի սկզբանե 2022թ-ին նախատեսված աշխատանքները և հնարավորություն է ունի իրականացնել պայմանագրի Հավելված 1-ի ծավալաթերթ-նախահաշվով նախատեսված ընդհանուր աշխատանքներից ևս որոշ մասը, հետևաբար «Մեղրու ՃՇՇ» ՍՊ ընկերությունը դիմել է նախարարությանը այդ աշխատանքները կատարելու համար նախատեսել ֆինանսական միջոցներ: Նախագագծով նախատեսվում է այդ աշխատանքները կատարելու համար նախատեսել ֆինանսական միջոցներ 253,583,362 ՀՀ դրամի չափով: նշված գումարը նախատեսված է 2022 թվականին նշված հատվածում իրականացվող շինարարական աշխատանքների, տեխնիկական և հեղինակային հսկողության ծառայությունների ֆինանսավորման համար:
Ներկայացված նախագծով նախատեսվում է նաև.
Թույլատրել փոփոխություն կատարել «Ճանապարհ» սահմանափակ պատասխանատվությամբ ընկերության հետ 2021 թվականի սեպտեմբերի 16-ին կնքված թիվ ՏԿԵՆ-ՀԲՄԱՇՁԲ-2021/31Շ պայմանագրում՝ պայմանագրով նախատեսված Մ-3, Թուրքիայի սահման-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի կմ97+020-կմ104+700 հատվածի (Սպիտակի ոլորաններ) հիմնանորոգման ընթացքում ի հայտ եկած խնդիրների լուծման և տեղանքին համապատասխան նոր լուծումներով աշխատանքները իրականացնելու համար աշխատանքների կատարման ժամկետը երկարաձգել մինչև 2022 թվականի դեկտեմբերի 15-ը: 
Աշխատանքների մեկնարկից հետո կապալառուն ձեռնարկել է հնարավոր բոլոր միջոցները, որպեսզի աշխատանքները կատարվեն և ավարտվեն սահմանված ժամկետում, սակայն շինարարական աշխատանքների ընթացքում տեղանքի իրադրությունից կախվածորոշ աշխատանքներ նախագծային նոր լուծումներով իրականացնելու անհրաժեշտություն է առաջացել, իսկ նախագծային նոր լուծումներ տալու գործընթացը իրականացնելու, նախագծային փոփոխությունները գնահատելու համար որոշակի ժամանակ է պահանջվել: Բացի այդ՝ աշխատանքներն իրականացվել են չընդհատելով ճանապարհային երթևեկությունը, որը բավականին ինտեսիվ և ծանրաբեռնված է եղել, ինչը նույնպես ազդել է աշխատանքի կատարման ժամկետների վրա՝ դանդաղեցնելով աշխատանքների ընթացքը: Կապալառուն դիմել է Պատվիրատուին և հայտնել, որ 2022թ. հոկտեմբերի 6-ի դրությամբ կատարված են նախատեսված աշխատանքների 80 տոկոսը, սակայն վերը նշված հանգամանքների պատճառով նախատեսված ժամկետում աշխատանքները ամբողջությամբ չի կարողացել ավարտել և խնդրել է աշխատանքների կատարման ժամկետը երկարաձգել։

Թույլատրել փոփոխություն կատարել «Կապավոր» սահմանափակ պատասխանատվությամբ ընկերության հետ 2021 թվականի օգոստոսի13-ին կնքված թիվ ՏԿԵՆ-ՀԲՄԱՇՁԲ-2021/18Շ պայմանագրում՝ պայմանագրով նախատեսված Հ-30, Մոտեցում Գոշավանքին հանրապետական նշանակության ավտոճանապարհի կմ0+000-կմ 3+900 հատվածի հիմնանորոգման ընթացքում ի հայտ եկած խնդիրների լուծման և տեղանքին համապատասխան նոր լուծումներով աշխատանքները իրականացնելու համար աշխատանքների կատարման ժամկետը երկարաձգել մինչև 2022 թվականի դեկտեմբերի 15-ը։
Աշխատանքների մեկնարկից հետո կապալառուն ձեռնարկել է հնարավոր բոլոր միջոցները, որպեսզի աշխատանքները կատարվեն և ավարտվեն սահմանված ժամկետում, սակայն շինարարական աշխատանքների ընթացքում տեղանքի իրադրությունից կախվածորոշ աշխատանքներ նախագծային նոր լուծումներով իրականացնելու անհրաժեշտություն է առաջացել, իսկ նախագծային նոր լուծումներ տալու գործընթացը իրականացնելու, նախագծային փոփոխությունները գնահատելու համար որոշակի ժամանակ է պահանջվել: Բացի այդ՝ աշխատանքներն իրականացվել են չընդհատելով ճանապարհային երթևեկությունը, որը ամառվա ընթացքում բավականին ինտեսիվ և ծանրաբեռնված է եղել (Գոշավանք գնացող զբոսաշրջիկների մեծաքանակ հոսքերով պայմանավորված), ինչը նույնպես ազդել է աշխատանքի կատարման ժամկետների վրա՝ դանդաղեցնելով աշխատանքների ընթացքը: Կապալառուն դիմել է նախարարությանը և խնդրել աշխատանքների կատարման ժամկետը երկարաձգել:
Միաժամանակ, նկատի ունենալով, որ /Մ-12/-Կոռնիձոր-ՀՀ սահման ավտոճանապարհի որոշ հատվածներում ռելյեֆի բարդություններով պայմանավորված կատարվել են ծրագծի փոփոխություններ, որոշման նախագծով նախատեսվում է թույլատրել ՀՀ տարածքային կառավարման և ենթակառուցվածքների նախարարությանը փոփոխություններ կատարելու «Քարավան» սահմանափակ պատասխանատվությամբ ընկերության հետ 2022 թվականի օգոստոսի 24-ին կնքված թիվ ՏԿԵՆ-ՀԲՄԱՇՁԲ-2022/20Շ-2 և «Ճանապարհ» սահմանափակ պատասխանատվությամբ ընկերության հետ 2022 թվականի օգոստոսի 24-ին կնքված թիվ ՏԿԵՆ-ՀԲՄԱՇՁԲ-2022/20Շ-3 պայմանագրում՝ պայմանագրով նախատեսված աշխատանքների փոխարինումն այլ բնութագրեր ունեցող աշխատանքներով՝ որոնք միասին գումարային արտահայտությամբ չեն գերազանցում համապատասխանաբար թիվ ՏԿԵՆ-ՀԲՄԱՇՁԲ-2022/20Շ-2պայմանագրի գնի մասով՝ 40 տոկոսը, թիվ ՏԿԵՆ-ՀԲՄԱՇՁԲ-2022/20Շ-3 պայմանագրի գնի մասով՝ 40 տոկոսը։
Ռելյեֆի բարդություններով պայմանավորված փոփոխություններ են կատարվել նաև վերակառուցման ընթացքում գտնվող Տ-8-93, Լծեն-Տաթև տեղական նշանակության ավտոճանապարհի կմ0+000 - կմ19+889 հատվածի ծրագծում։ Հետևաբար, նախագծով նախատեսվում է փոփոխություններ կատարել նաև «Ա.Ա.Բ. Պրոեկտ» և «Քարավան» սահմանափակ պատասխանատվությամբ ընկերության կոնսորցիումի հետ 2021 թվականի դեկտեմբերի 24-ին կնքված թիվ ՏԿԵՆ-ՀՄԱԱՇՁԲ-2021/4Շ պայմանագրում՝ պայմանագրով նախատեսված աշխատանքների փոխարինումն այլ բնութագրեր ունեցող աշխատանքներով՝ որոնք միասին գումարային արտահայտությամբ չեն գերազանցում պայմանագրի գնի 50 տոկոսը։
Միաժամանակ, նախագծով նախատեսվում է նաև թիվ ՏԿԵՆ-ՀՄԱԱՇՁԲ-2021/4Շ պայմանագրում կատարվող փոփոխություններին տալ հետադարձ ուժ, հաշվի առնելով, որ տեղայնքի բարդ ռելյեֆի իրադրությամբ և գրունտների դասակարգման փոփոխություններով պայմանավորված որոշ հատվածներում կատարվել է ծրագծի փոփոխություն և Տ-8-93, Լծեն-Տաթև տեղական նշանակության ավտոճանապարհի կմ0+000- կմ19+889 հատվածի ռազմավարական նշանակությունից ելնելով աշխատանքները հնարավորինս արագ իրականացնելու նպատակով աշխատանքները չեն դադարեցվել և շարունակվել են փոփոխված ծրագծի համար լրամշակված նախագծով։

Նախագծի ընդունումը պայմանավորված է նաև.
 2022 թվականի ՀՀ պետական բյուջեի 1049՝ «Ճանապարհային ցանցի բարելավում» ծրագրի 21002՝ «Տրանսպորտային օբյեկտների հիմնանորոգում» միջոցառմամբ նախատեսված՝ Մ-4, Երևան - Սևան - Իջևան - Հայաստանի Հանրապետության սահման կմ14+796 հատվածում գտնվող կամրջի վերանորոգման աշխատանքների ընթացքում ի հայտ եկած խնդիրների լուծման նպատակով լրացուցիչ աշխատանքների ընդգրկմամբ: Մասնավորապես, Հայաստանի Հանրապետության տարածքային կառավարման և ենթակառուցվածքների նախարարության և «Կամուրջշին» փակ բաժնետիրական ընկերության միջև 2021 թվականի հոկտեմբերի 5-ին կնքված թիվ ՏԿԵՆ-ՀԲՄԱՇՁԲ-2021/34Շ-1 պայմանագրով նախատեսվել է իրականացնել Մ-4, Երևան - Սևան - Իջևան - Հայաստանի Հանրապետության սահման կմ14+796 հատվածում գտնվող կամրջի վերանորոգման աշխատանքները: 
Աշխատանքների ընթացքում պարզվել է, որ տվյալ կամրջի յուրաքանչյուր կողմից 11 գծմ երկարությամբ անցման տեղամասերում 253 ք.մ ա/բետոնե ծածկի փոխարինման անհրաժեշտություն կա: «Կամուրջշին» փակ բաժնետիրական ընկերությունը փաստացի կատարել է նշված լրացուցիչ աշխատանքները: Նախագով նախատեսվում է այդ լրացուցիչ աշխատանքները վճարելու համար նախատեսել ֆինանսական միջոցներ 1,628,561 ՀՀ դրամի չափով: Նշված լրացուցիչ աշխատանքների համար պայմանագրային գումարների ավելացումը չի գերազանցում պայմանագրային ընդհանուր գնի տասը տոկոսը:
Կից ներկայացվում է համապատասխան հիմնավորող փաստաթղթերը:

Հաշվի առնելով, որ Պտղունք բնակավայրի՝ մինչև դպրոց տանող ճանապարհի բարեկարգման աշխատանքներն իրականացնելու համար ներկայացվել է նախնական հայտ 2023թ. սուբվենցիայի շրջանակներում իրականացնելու համար, իսկ ՀՀ կառավարության 2022 թվականի հոկտեմբերի 27-ի N 1668-Ն որոշման թիվ 2 և թիվ 4 հավելվածներում Մ-5, Երևան-Արմավիր-Թուրքիայի սահման միջպետական նշանակության ավտոճանապարհի հարևանությամբ գտնվող Պտղունք գյուղի միջնակարգ դպրոցի հատվածում վերգետնյա հետիոտնային անցումի կառուցման հետ մեկտեղ նախատեսվել էր նաև մինչև դպրոց տանող ճանապարհի բարեկարգման աշխատանքները, ուստի ներկայացված նախագծով առաջարկվում է ՀՀ կառավարության վերը նշված որոշման հավելվածներից հանել Պտղունք բնակավայրի՝ մինչև դպրոց տանող ճանապարհի բարեկարգման աշխատանքների իրականացումը /Ուստի որոշումով առաջարկում ենք «Մ-5, Երևան-Արմավիր-Թուրքիայի սահման միջպետական նշանակության ավտոճանապարհի հարևանությամբ գտնվող Պտղունք գյուղի միջնակարգ դպրոցի հատվածում վերգետնյա հետիոտնային անցումի կառուցում և մինչև դպրոց տանող ճանապարհի բարեկարգում» բառերը փոխարինել «Մ-5, Երևան-Արմավիր-Թուրքիայի սահման միջպետական նշանակության ավտոճանապարհի հարևանությամբ գտնվող Պտղունք գյուղի միջնակարգ դպրոցի հատվածում վերգետնյա հետիոտնային անցումի կառուցում» բառերով։/։

2. Առաջարկվող կարգավորման բնույթը
Նախագծի ընդունման նպատակն է 2022 թվականին հիմնանորոգման ծրագրով նախատեսված թվով թվով 2 ճանապարհահատվածի շինարարական աշխատանքների, տեխնիկական և հեղինակային հսկողության ծառայությունների և թվով 1 տրանսպորտային օբյեկտի շինարարական աշխատանքների համար նախատեսել ֆինանսական միջոցներ։
	Նախագծով առաջարկվում է 2022 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման համար 329,083.4 հազ. դրամը և 21002 «Տրանսպորտային օբյեկտների հիմնանորոգում» միջոցառման համար 1,628.6 հազ. դրամը ՀՀ Կառավարության ներքո հաստատված միջոցներից հատկացնել ՀՀ տարածքային կառավարման և ենթակառուցվածքների նախարարությանը` 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների կատարումն ապահովվելու նպատակով: 

3.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության և «Ճանապարհային դեպարտամենտ» հիմնադրամի կողմից:
4.Ակնկալվող արդյունքը
ՀՀ տարածքում ճանապարհային ցանցի բարելավում և անվտանգ երթևեկության ապահովում, Ճանապարհների ծածկի որակի և փոխադրումների արդյունավետության բարելավում (ասֆալտապատ ավտոմոբիլային ճանապարհների տոկոսային կշռի ավելացում), ճանապարհների վիճակով պայմանավորված պատահարների նվազում: 

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
